
squ minsyokay ni sinsi Hitay Payan,
Spwahqutux lahuy myan qani ga, nyux
sami mgbaq gaga ’tayal, ru t’aring sami tmring squ
pslabang ke’ ta ’tayal sa Wiki Payko. mzimu squ
kinn’uy na sinsi Hitay kahul sa kintwahiq Cikuto, aring
2 tmucing babaw kinryaxan ru metaq 5 tmucing, cyugal
tmucing pgbaqan qu bniq na Taipei Burak Raygak, cyux
sa Nan-kang “Pezyan Hwekwan” ka pgbaqan tennaw qu

pslyan myan.

kwara gluw myan msqun mqwas

kwara qu nyux sami msqun mqgbaq gani ga, nyux smi
balay inlungan ke’ ru gaga ta nanak, sinsi myan Hitay ga
nyux mwah pcbaq gaga ’tayal, ini’ nya kogi qu ptbbzih
nya aring Cikuto ru mwah Bnka(Tayhoku) 3-4 tmucing
gmluw glgan, smi inlungan mha, ke’ ta ita ’tayal qani
ga, musa ta spkita squ babaw cinbwanan gani ru nanu
yasa nyux sami nya rasun mzyup squ gmnbang Wiki

Payko qani. lahuy ka nyux msqun mgbaq qani ga

& nmempeEan

minkahul squ n’inu qalang, Syawping hiya ga
kahul te Ulay, cyux pgleng pkita okyak sa qalang
nya; Lomuy hiya ga kahul te Tgliq, cyux msqun
ki yama theluw ka pkbalay ong-gaku, t’aring
mgbaq ke’ ’tayal squ 6 kawas wayal, wayal nya
galun pinspung wagiq pingbaqan ’tayal la; Sasi
hiya ga minkahul squ Miao-li, ana sobih cyugal
tmucing kintwahiq aring squ kinni’an nya ga,
kinrmatun nya balay gaga ta ru ini nya kogi qu
tuqiy gqani; Abang hiya ga kahul squ Taicyuw
qalang Hoping, baq balay zga, inlungan nya ga
mha ni pzyux qu baqun nya gaga ta lga, aki
cingay qu pinsyaxan bunka ’tayal nqu zga nya
Ima; Ili hiya ga minkahul squ Gogan, hzyuci qu
qolu nya ru blaq balay pongan qu qwas nya.
Hacyang hiya ga minkhul squ Cinsbu’, cyux
pcbaq laqi sa gako uzi, kinbaqan nya ke’ ’tayal
ga, t’aring squ ini gbaq ana nanu bbiru uzi. ana
mha ini ptnaq cikay hngzyang inbzyaqan ke’ nha
ga, nyux hlhul kwara qu inlungan nha ru msqutux
kwara qu inlungan nha, nanu yasa ungat nanu qu

musa pqaya inlungan nha mkbbaq.

zihung nqu miru Wiki

‘Wiki Payko qani ga nyux sbiru ke’ na kwara koka
cinbwanan qani, taqu skayal ni sinsi Hitay mha,
nyux kmmu ke’ ’tayal qu Wiki Payko gani Imga,
si kusa “tung tung” mgas qu gsahuy maku, baha
hmswa, mha ni thuyay m’ke’ na Wiki Payko qu
’tayal lga, giwan nyux mtnaq mqyanux sa babaw
cinbwnan qu ke’ ta la, aki m’yan nanu kinpgasun
Iga! t’aring sami miru Wiki hga, kyalun sami nqu
pbiq biru na squliq mha, ana nanu baqun su ga,
ani sbiru ma, babaw nya Iga, twangan myan
cikay kmyal nqu ke’ qasa la. ru pucing nya lga,
gbangun myan sensyuw na NBA la, zihung

gbangun qu lalu ru qalang rhzyal hiya, nanu yasa

mze’a su na lalu sensyu ru lahuy na mari, lalu
rhzyal ga, si myan si lalu na Ego, taqu snpung
ktwa kinwagiq ru kinz’usu’ lga, ksyuw myan ke’
Gipun la. ana mha r’tung balay na pinqzywan ga
minpira myan smsyuk hmkangi cingay balay
zikang wayal hriqun maqut. ini izyan Ego ru ke’
Gipun kpzyux pintrang ke’ ta ’tayal hiya, nanu
yasa cingay balay ke’ ini ta ulu’ si ga ksyuw ta
ke’ nha. taqu skal ta squliq ka ppzuy mari, si say
sensyu la. ini ptnaq pzi’an nha mari ga, ssyan nha
ini ptnaq na lalu, mze’a su mari na waya ga,
pasketa poru son nha. maki qu sensyu pciriq te
gleng, te ska, ru pghut mlahang te suruw, smi
rngu’ mzyup mari ga mtukun mari son, aring
pinnatas twahiq mu’ mari ga, cyugal tensu son

nha. kwara qu ke’ qani ga iyat balay llaw wah.

zihung s’usa miru na tennaw

sami qutux lahuy qani ga, kya ruma ga baq balay
miru sa tennaw, spwah nha sa tluling gba
mnglung bbiru nha, maki uzi qu ini pzyang baq
sa tennaw, sbiru nha sa brbal hru, thhwayun nha
smbu’ sa tennaw. hway ni sinsi Hitay, kun hiya ga
praw squ miru, mha maki ini kinthuk bniru na
squliq ga, ’san maku rmaw. ryax ka bnrwan myan
NBA qgani ga, cingay balay blaq ngazyan na
pspung mari, taqu qu yaba balay na sensyu
pasketa qasa, ana nya wal squzi sa qnryang qu
kucu nya ppzuy mari ga, spwah sa biru qani ga,
baqun ta mha nanu wayal nha pcywagun, pqasun

balay!

sp’qyanux ke’ ta ’tayal

inlungan maku ga, aki iyat sensyu na NBA nanak
qu galan ta gmbang, cingay nqu hbkgan thyazyan
ta gmbang, mze’a su na ega, ong-gaku ru mnanak

na gezicu. pqasun maku balay thuyay sanka Wiki

254Mklokah ta kwara ki! CAZENIHIE 1 ) - @

pbhuyaw gmbang Wiki Payko gani, geri mwah
msqun kbalay zywaw gani.

sraral hiya ga, ungat balay qu zi ta, bnkis ta sraral
si nha whani sa Imuhuw mqwas qu gaga snbil ni
Ik-Buta mrhuw krahu’, ana ga, ungat qu zi ru
nanak Imuhuw mqwas qu baqun ta ga, cingay
balay qu gaga wayal ta htagun ru ini baqiy la, si
ga maki qu ke’ ru zi ta nanak ga, musa msglabang
ru mbhuyaw qu ke’ ta. misuw gani nyux ta stman
qu kinbagan na ziray gani ru spwah squ rngu’ na
tninun net gani, psaw ta kwara cinbwanan qu ke’
ta ’tayal gani, kwara laqi na ’tayal iyat ta zngyan
balay ke’ ta nanak, klokah ta mgbaq gaga ru ke’
ta, geri mkal ke’ ta nanak, anay ta spwah sa Wiki
Payko qani miru, ana knwan ga musa mqyanux
sa babaw rhzyan gani qu ke’ ta ’tayal. laqi
kinbahan na ’tayal, klokah ta kwara ki! ‘

Upah - Yuki

